ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 17-Ի N 1396-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
«Եվրասիական տնտեսական միությունում ապրանքների փոխադրման հետագծելիության նպատակով տեղորոշման կապարակնիքների օգտագործման մասին» 19․04․2022թ․ համաձայնագրի 4-րդ հոդվածի 3-րդ կետի 1-ին պարբերության համաձայն` անդամ պետությունը սահմանում է ազգային օպերատորին կամ անդամ պետության գործադիր իշխանության մարմնին (այսուհետ՝ լիազորված օպերատոր (մարմին)), որը լիազորված է այդ պետության հսկող մարմինների և լիազորված օպերատորների (մարմինների) հետ փոխգործակցության համար, և դրա մասին տեղեկացնում է Եվրասիական տնտեսական հանձնաժողովին։ 
Հայաստանի Հանրապետության Վարչապետի 2023 թվականի փետրվարի 3-ի N 112-Ա որոշմամբ ստեղծվել է Եվրասիական տնտեսական միությունում տեղորոշման կապարակնիքների օգտագործմամբ ապրանքների փոխադրման հետագծելիությունն ապահովող ազգային օպերատորի ընտրությունն իրականացնող միջգերատեսչական հանձնաժողով, որի 2023 թվականի հուլիսի 6-ին կայացած 3-րդ նիստի արդյունքներով որոշվել է «ԱրմՋիՓիԷս» սահմանափակ պատասխանատվությամբ ընկերությանը ճանաչել Եվրասիական տնտեսական միությունում տեղորոշման կապարակնիքների օգտագործմամբ ապրանքների փոխադրման հետագծելիությունն ապահովող ազգային օպերատոր, որը իրավասու է Եվրասիական տնտեսական միության անդամ այլ պետությունների իրավասու ազգային օպերատորների և Հայաստանի Հանրապետության իրավասու մարմինների հետ փոխգործակցության համար։
[bookmark: _GoBack]Միաժամանակ, հաշվի առնելով այն, որ վերը նշված ընկերությունը Հայաստանի Հանրապետությունում գործող միակ ազգային օպերատորն է՝ նախագծով նախատեսվում է նշված ընկերությանը սահմանել որպես լիազորված օպերատոր՝ հիմք ընդունելով միջգերատեսչական հանձնաժողովի նիստի արդյունքները։
Կարգավորման առարկան, ակնկալվող արդյունքը.
Նախագծի ընդունման արդյունքում կսահմանվի Եվրասիական տնտեսական միության անդամ այլ պետությունների լիազորված ազգային օպերատորների և Հայաստանի Հանրապետության վերահսկող մարմնի հետ փոխգործակցության համար լիազորված օպերատոր, ինչի արդյունքում կապահովվի «Եվրասիական տնտեսական միությունում ապրանքների փոխադրման հետագծելիության նպատակով տեղորոշման կապարակնիքների օգտագործման մասին» 19․04․2022թ․ համաձայնագրով նախատեսված կարգավորումների կիրարկումը։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի բխում ռազմավարական փաստաթղթերից։
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։




